
Inatsisartut suleriasianni § 33 naapertorlugu aaliangigassatut siunnersuut imaattoq matu-
muuna saqqummiuppara:

1.januar 2018-miit atuutilersumik inatsisinut nalunaarutit atuutsinneqalernissaannut
Naalakkersuisut peqquneqarnissaannik Inatsisartut aaliangiiffigisassaattut
siunnersuut.

(Inatsisartunut ilaasortaq Peter Olsen, Inuit Ataqatigiit)

Tunngavilersuut:

Ukiuni marlunni inatsisartutut sulininni paasisarpassuarnik ilikkagarpassuarnillu ulikkaarpunga,
qujanagaarmi aamma inuuneq tamarmi ilinniarfiummat. Imaallaammi ulluinnarni inuunerput
oginnerulerlunilu nuannernerulersarpoq.

Inatsisit inatsisartutut sulinitsinni pingaaruteqartorujussuupput, Inatsisartutummi sulinitsinni
inatsisit tunngavigilluinnarlugit sulivugut, nunalu inatsisit tunngavigalugit aqunneqgarpoq.

Taamaattumik inatsisit inatsisartuniittunit pissarsiariuminartuunissaat, ersarissuunissaat
paasiuminartuunissaallu pingaaruteqgarluinnarpoq. Inatsisartunuinnaanngitsoq aammali
innuttaasunut kikkunnut tamanut inatsisit pissarsiariuminartuunissaat, paasiuminartuunis-
saallu pingaaruteqarluinnaqqgissaarpoq. Ukiunili marlunni inatsisartutut sulininni ajoraluartumik
taamaanngitsoq misilittakkama takutippaat.

Assersuutitut una tunngavilersuutigissavara:

Aatsitassanut inatsimmiittoq § 45, 2016-mi upernaakkut ataatsimiinnissatsinnut allannguutis-
satut siunnersuusiorfiginiartillugu tamanna misigivara. (Nunagavissut annikitsumik
aatsitassarsiorsinnaalersinneqgarnissaannut tunngatillugu allannguutissatut
siunnersuusiorniarninnut tunngatillugu)

Naatsumik oqaatigalugu aatsitassanut inatsit arlaleriarluni allanngortinnegartarsimasoq
paasivara, nutarterneqgarsimagaangalli allannguutaasimasut ilanngullugit
katiterneqartarsimanngitsoq. Tassa imaappoq nittartakkakkut inatsit ujarlugu nassaarigukku
aallugulu, naatsorsuutigissavara inatsit aasara kingulliusoq, tamarmiusoq eqqortuusorlu.
Sunaaffa taamaanngitsoq. Sunaaffa nutaanngitsoq allanngortinnegarsimanngitsoriu
aasimallugu.

Inatsisilerituujunngikkaanni isumaqgarnarsinnaavoq inatsit taanna atuuttuusoq sunaaffali
taamaanngitsoq.

Naatsumik oqaatigalugu; inatsit sunaluunniit ujaraanni nassaarisassaq siulleq tassaavoq
inatsit nutaanngitsoq katiterneqgarsimanngitsorlu; allanguutaasimasullu allamiittut immikkullu
ujartugassaasut.

Tamanna ajorpoq. Tamannalumi aamma inuit pisinnaatitaaffiinut ingerlatsiviup pisortaata
Jonas Christoffersenip Sermitsiaq nr. 2 13. januar 2017-meersumi allaaserisamini
uparuartorpaa uppernarsarlugulu. Uparuaanermini aalisarnermut inatsit assersuutigivaa
ogaatigalugulu aalisarnermut inatsit 1970-miilli arlaleriagaluni allanngortinneqartarsimasoq,
taamaattorli katiternegartarsimanngitsoq. Inuit Pisinnaatitaaffiinut ingerlatsiviup aamma Inuit

Pisinnaatitaaffiinut Kalaallit Nunaata Siunnersuisoqatigiivisa Kkilliffik pillugu nalunaarusiaminni
ilaatigut imatut allapput:

“Inuit ataasikkaat inuttut pisinnaatitaaffii siuarsarniarlugit naalakkersuisunut inassuteqaatiga-
arput : Innuttaasut inatsisinik atuuttunik ilisimasaqarnerat annertusarniarlugu taamaalillunilu
inatsisitigut innarlitsaalisaaneq annertusarniarlugu Kalallit Nunaanni inatsisit pillugit
nalunaarutit Naalakkersuisut atuutsilersissagaat”

Inatsisinut allannguutinut atatillugu inatsisit ataatsimoortillugit allanneqartalernissaannut tun-
ngatillugu Naalakkersuisut ganoq pilersaarutegarnersut § 37 aqqutigalugu apeqquteqgaateqara-
ma Naalakkersuisut siulittaasuat ilaatigut ima akissuteqaateqarpoqg: (058/16)

“Siusinnerusukkut Naalakkersuisuusimasut nalaanni pisortatigoortumik inatsisit ataatsimoortil-
lugit allanneqartalernissaasa eqqunnegarnissaat eqqarsaatersuutiginegarnikuuvoq, inatsisitut
nalunaarutinngorlugit, suliniut aallaavittut Naalakkersuisunit akuersaarneqartoq.

Inatsisitulli nalunaarutinngorlugit suliniutip atortuulersinnegarnissaa sulisutigut amigaate-
garneq pissutigalugu uninnikuusimavoq. Maannakkuugallartoq Naalakkersuisut piviusumik
aalajangersimasunik inatsisinik nalunaarutinik eqqussinissamik pilersaaruteganngillat.”

Inuit ataasiakkaat inuttut pisinnaatitaaffiisa siuarsarneqarnissaat illersornegarnissaallu kiisalu
inatsisit paasiuminartunngorsarnegarnissaat siunertaralugit matumuuna Naalakkersuisut
inatsisit pillugit nalunaarusiornissaannik suliniuteqgaqqullugit inatsisartut aalajangigassaattut
siunnersuutegarpunga.

Qujanaq. Neriuppunga siunnersuutiga ilassilluarnegarumaartoq.

Pisortanut aningaasatigut allaffissornikkullu kingunerisassat.

Tamanna pillugu § 37 aqqutigalugu apeqqutegaatinni (058/16) Naalakkersuisut siulittaasuat
akissutegarnermini imatut allappoq:

“Naalakkersuisunit naatsorsuutiginegarsinnaasutut aningaasagarnikkut aamma allaffissornikkut
kingunerisinnaasai pillugit nutaamik naatsersuusiortogarsimanersoq ilisimaneganngilaq, inger-
laavartumik inatsisitigut nalunaarusiornerup kingunerisaanik.”

Suliassap ingerlateriarnissaanut siunnersuutigisinnaavara maannamiit Inatsisartuni inatsisinut
siunnersuutigineqartunut katiterinerup ingerlanneqarnerisigut inatsisinut nalunaarusiornissaq
eqqunneqassasoq. Inatsisimmi katiterneqarnerisigut allannguutaasimasut
ilanngunneqartassapput. Siunissami allannguutissat aallukkaanni inatsisinut nalunaarusiorneq
piviusunngoriartuaassaaq.

Ataatsimiinnerni kingullerni arlaliusuni inatsisissatut siunnersuutit aallaavigigaanni,
ataatsimiinnermi ataatsimi allannguutissatut siunnersuutit 15-iusinnaanerat ilimanaateqarpoq,
tassa ukiumut siunnersuutit katillugit 30-it. Inatsimmut ataatsimut ullut atorneqgartut
marluuppata, taava ullut suliffiusussat 60-iussasut naatsorsuutigissavarput. Inatsisilli
arlaleriaqalutik allanngortinneqgarsimasut, soorlu aalisarnermut inatsit, pisariunerussapput,
tamannali inatsisinut ataasiakkaanuinnaq atuuppog.

Tamakkua saniatigut atuutsisilernissamut atatillugu nutserisitsisogassaaq, tassa katiterinermi
ogaasertalersuinerit nutaat nutsigassallu pissammata, nutserisullu aamma kalaallisuuinik
kukkunersiuinissaa naatsorsuutiginegassammat. Tamatuma ukiumut ukiup affaani
suliassaqartitsisarnissaa piviusorsiortuuvoq. Ukiuni arlalinni sulisoqareerpat inatsisit
nutaannginnerit piffissami ganittumi suliarineqarsinnaanngitsutut naatsorsuutigineqartut
katiterneqarnissaat pisinnaanngussasoq ilimagineqgarpoq.

Uani maluginiarneqassaaq aningaasatigut allaffissornikkullu kingunerisassaanut inatsisinut
naalunaarusiornissap ganoq ittup atuutsinneqgalernissaa apeqqutaassammat. Allatut
aaqgiinermi aningaasatigut kingunissai allannguutegarsinnaapput.

Namminersorluni inuussutissarsiuteqarnermut aningaasatigut allaffissornikkullu
kingunerisassat.

Inuit inuussutissarsiutinillu ingerlassallit inatsisinik ujartuinerat oqilisinneqgassaagq, inatsisillu
allannguutaallu katiternegarpata paasiuminarnerulissapput. Taava paatsoornissamut
ungasinnerulissaaq.

Innuttaasunut aningaasatigut allaffissornikkullu kingunerisassat.
Innuttaasunut inatsisit atuaruminarnerulerlutillu paasiuminarnerulissapput.

